
CONTEXTO

Durante a década de 1990 até os anos 2000, a catedratica emérita e profesora de filoloxia
galega Marfa Camifio Noia Campos, dirixiu un valioso proxecto de recollida, catalogacion e
divulgacién do conto galego de tradicién oral. Neste proceso foi imprescindible a axuda do
seu alumnado e de bolseiros, que se encargaron de facer as recollidas de campo gravando a
persoas que ainda recordaban contos e que ademais sabian contalos. Os traballos, que se
realizaron en Galicia e nas dreas de lingua galega de Asturias, Le6n, Zamora e Caceres,
constitien hoxe unha testemufia tnica dun rico patrimonio que estaba a piques de
desaparecer. O froito de traballar con todo este material plasmouse en varias obras - citadas
mais abaixo na bibliografia - nas que Camifio Noia sistematizou a narrativa galega oral de
acordo a criterios recofiecidos internacionalmente. Nomeadamente, a sta udltima obra
Catalogne of Galicia Folgtales - editada pola prestixiosa Kalevala Society de Finlandia - coloca
o conto galego dentro da tradicién oral europea, dandolle un espazo de referencia no
folklore internacional.

O APOI dispén actualmente, grazas a cesion de Camifio Noia, dos materiais orixinais
froito das recollidas: a colecciéon completa das gravacions e as transcriciéons cos datos de
campo. Presentamos o seu material seguindo os criterios do catdlogo tipoléxico realizado
pola propia compiladora.

NOTAS SOBRE A TRANSCRICION DO TEXTO
A transcricion foi tomada dos documentos cedidos pola compiladora.

Respectouse a pronuncia da persoa e as palabras e expresions coloquiais transcribironse tal

e como foron ditas.

PATLABRAS CHAVE

conto, narracion, humanos, barqueiro

EDICION DA PRESENTE FICHA: Sara Santalla Iglesias

TRANSCRICION

[Conversa previa entre recolledora e informante]
Recolledora: Céntame o outro.
Informante: O outro?
R: O d” as tres verdades.
I.: Ah, si, 0 d” as tres verdades. Claro, eu pensei que querias o da insua.
R.: Non, ese non me gusta.

L.: Bueno, pois non. O d” as tres verdades:

Esto, resulta que os rios, para pasa-los rios non habia pontes como hai ahora. Ahora
hai pontes en tédolos lados, pasase por calquer sitio, pero daquela non. Habia uns poios, e
cando o rio iba baixo, saltabas i ibas saltando de pedrifia en pedrifia e pasabas. Cando o rio
iba moi enchento xa non habia forma de pasar.

E habia barqueiros tamén. Eran homes que tifian a casa a beira do rio e pasaban
cunhas barquifias de remos; e cando o rio iba moi cheo, tirados nun cable, iban
enganchados dun cable, tira, tira... hasta que pasaba 6 outro lado. E cobraban polo seu
traballo.

E resulta de que unha vez chega un home tamén que quetfa pasar, pero non levaba
cartos; entonces dixo:

— Mira barqueiro: Pasasme 6 outro lado do rio?

— Siii, pasote, pero hai que pagar.

— Non, ¢ que non tefio cartos.

— E que se non tes cartos eu non te paso, porque eu cobro por pasar.

— Se me pasas contoche as tres verdades mais grandes do mundo.

—  Bueno.

Chegaron a un acuerdo.

— Bueno, pois si, pasote. Pero tesme que contar as verdades: unha 6 entrar na barca,
outra no medio do tio e a terceira 6 salit.

Bueno, asi o fixeron. Entra na barca o pasaxeiro e dicelle o barqueiro:

— Vefial A primeira verdade.

Dicelle o home:

— Nunca choveu para non escampar.

Quedouse pensando o barqueiro.

— Mais tes razén, é unha boa verdade.

Seguiron remando, chegou a meta do rfo.

— Veifial Outra verdade mais.
Volveu o pasaxeiro a contarlle:
— Nunca escampou para non chover.

— Tamén é verdade.

Sigueu remando e 6 chegar 6 outro lado dicelle o barqueiro:

— Venal! A terceira verdade.

Dille o pasaxeiro:

— Barqueiro! Se a tédolos pasas como a min, mais burro nunca cho vin!

E asi ¢, asi foi. O outro contoulle as tres verdades e o barqueiro tivo que pasalo gratis.

[Conversa entre recolledora e informante]

R.: Eso é verda?

L: E un conto. E un conto. Son contos que se contan, pero pude ser verda.

